
Ao amin'ny Deoteronomia 28, dia mahita lisitr'ireo fitahiana

sy ozona rehetra isika. Ny fitahiana dia manomboka

amin’ireto teny ireto:

“Raha mihaino (mankatò) tsara ny feon'i Jehovah

Andriamanitrao hianao …ary ho tonga aminao sy

ho azonao izao fitahiana rehetra izao” (andininy

1–2)

Ny ozona dia manomboka amin'ireto teny ireto:

“Raha tsy mihaino ny feon’i Jehovah

Andriamanitrao kosa hianao... dia ho tonga

aminao sy hahatratra anao izao fanozonana

rehetra izao” (andininy 15)

Miankina amin'ny fihainoana na tsy firaharahiana ny feon'ny

Tompo izy ireo.

Ny fankatoavana ao amin’ny fanompoana no fomba

voatendry hahatongavana amin’izany toe-tsaina sy

fifandraisana eo amin’izay tena andrenesantsika ny

feon’Andriamanitra izany. Na, raha ambara amin’ny fomba

hafa, dia tsy mandre ny feon’Andriamanitra isika raha tsy

manana toe-tsaina midera. Avy eo, rehefa mandre ny

feon’Andriamanitra isika, dia miditra ao amin’ny Fitsaharany.

Araka izany, ny fanompoam-pivavahana no fomba

fitsaharana. Izay tena mahafantatra ny hoe ahoana ny

fivavahana ihany no tena afaka mankafy fialan-tsasatra.

"Koa dia mbola misy sabata fitsaharana ho

an’ny olon’Andriamanitra. Fa izay niditra tao

amin’ny fitsaharany, dia Izy koa no nitsahatra

tamin’ny asany, tahaka an’Andriamanitra

tamin’ny Azy. Koa aoka isika hazoto hiditra

amin’izany fitsaharana izany, fandrao hisy

Aoka isika hatahotra fandrao tsy
hahatratra ny fitsaharana ao amin'i
Kristy.

olona latsaka amin’ny tsy finoana tahaka

izany koa.” (Hebreo 4:9–11)

Asehon'ny Soratra Masina fa noho ny tsy fankatoavana, dia

tsy niditra tao amin'ny fitsaharana ny olon'Andriamanitra.

Tsy manizingizina ny fitandremana ny Sabata na manao ny

Alahady ho Sabata aho. Fa manindry fotsiny aho fa mety ho

adinontsika ny zava-misy fa Andriamanitra dia nandidy

antsika hitsahatra.

Nanjary nino aho fa raha sahirana fito andro amin’ny

herinandro aho, isan-kerinandro, dia tsy mampifaly

an’Andriamanitra aho. Ambonin'izany, azoko antoka fa

hampidi-doza ny fahasalamako aho amin'izany

fahasahiranana izany. Andriamanitra dia manao zavatra ato

am-poko momba ny Sabata fitsaharana. Mino aho fa afaka

manao zavatra ao am-ponao,koa Izy, izay hahatonga anao

ho voajanahary hitandrina ny Fahamasinany, mandrakizay,

tsy miova ny lalàny.

Misaotra Anao, Tompo ô, noho ny amin’ny teny

fampanantenana fidirana amin’ny Fitsaharanao. Manambara

aho fa “hazoto hiditra amin’izany fitsaharana izany”.

Hatahotra aho fandrao tsy hahatratra ny fitsaharako ao

amin'i Kristy, amin’ny anaran’i Jesosy Kristy, Amena.

‘’Ny toetra nivelatra tato
anatintsika amin’ity

fiainana ity no hamaritra
antsika any amin’ny

mandrakizay. Handao ny
fanomezan-tsika isika; ny

toetrantsika dia ho
antsika mandrakizay.’’

